
賀雨狀

作者：張九齡　唐

其一〈（本作品收錄於：《全唐文/卷0288》）〉

右：伏以自春降澤，粟麥已滋，首夏再旬，時雨稍晚。陛下念深萬姓，恩覃庶獄，將有

事山川，用達精意。德音才發，甘咦滂流，此誠聖感必通，天應如答。臣等忝居近侍，

倍百恆情，無任忭躍之至，謹奉狀陳賀以聞。謹奏。

其二〈（本作品收錄於：《全唐文/卷0289》）〉

右：畿輔之閒，秋來少雨，聖心有軫，稼穡惟憂。德至於天，慶自嘉節，實有神應，旋

降甘雨，使將枯之苗，有同於再熟；已息之望，不意於萬人。臣有限不獲當時稱慶，無

任悚踴之至。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

